
				এই পাতাটির মুদ্রণ সংশোধন করা প্রয়োজন। 
RR হত্যাকারী কে ?
নরেন্দ্ৰনাথ দৃঢ়মুষ্টিতে আমার জামাটা ধরিয়া এমন একটা টান দিল, আর একটু হইলে বা জামাটা অধিক দিনের পুরাতন হইলে তাহাতেই সেটা একেবারেই ছিড়িয়া যাইত। নরেন্দ্রনাথ ব্যাকুলকণ্ঠে কেবল বলিতে লাগিল, "যোগেশদ, সর্বনাশ হয়েছে । যা ভেবেছিলাম, তাই হয়েছে—একেবারে খুন, আর উপায় নাই। যোগেশদা, কি হবে-তুমি চল—শীভ্র ওঠেএমন খুনে সে—”
আমি বিস্ময়বিহবলচিত্তে দাড়াইয়া উঠিলাম। সেই মুহূৰ্ত্তে একটা অনিবাৰ্য্য বিমুঢ়তা আসিয়া আমার মস্তিষ্ক এমন পূর্ণরূপে অধিকার করিয়া বসিল যে, আমি নরেন্দ্রের কথা কিছুতেই হৃদয়ঙ্গম করিতে পারিলাম না। আমি তাহাকে একান্ত উৎকণ্ঠিত ভাবে জিজ্ঞাসা করিলাম, “কি হয়েছে নরেন, আমি তোমার কথা কিছুই বুঝিতে পারিতেছি না।”
দেখিলাম, নরেন্দ্রনাথের চক্ষু অশ্রুপূর্ণ। সে কঁাদিতে কঁপাদিতে কহিল, “সৰ্বনাশ হয়েছে যোগেশদাদা! লীলা নাই—শশিভূষণ কাল রাত্রে লীলাকে খুন করিয়াছে। পুলিশের লোক শশিভূষণকে গ্রেপ্তার করিয়াছে।”
আর শুনিতে পাইলাম না, বজাহতের ন্যায়। সেইখানে নিঃসংজ্ঞ অবস্থায় পড়িয়া গেলাম ।
যখন কিছু প্ৰকৃতিস্থ হইলাম, দেখি, নরেন্দ্ৰনাথ পাশে বাসিয়া আমার চোখে মুখে জলের ছিটা দিতেছে।
আমি তাড়াতাড়ি উঠিয়া বসিয়া তাহাকে বলিলাম, “আর কিছু করিতে হইবে না। সহসা এ ভয়ানক কথাটা শুনিয়াই—যাক, তুমি বলিতেছিলে না। শশিভূষণকে পুলিসের লোকে গ্রেপ্তার করিয়াছে ?
নরেন্দ্ৰনাথ কহিল, “তাহাকে অনেকক্ষণ চালান দিয়াছে, চালান দিতে শশিভূষণের উপরে বড় একটা জোর-জবরদস্তি করিতে হয় নাই ; সে একটা আপত্তিও করে নাই—নিজেই ধরা দিয়াছে। হয় তা শশিভূষণের তখনও

